
SANITÉ: La doturia Grete Mahlknecht é demez dai 5 ai 7 d'otober
y vëgn sostituida dal dotur Eduard Agreiter (0474 523 315 / 333 13 80 852)

SAN MARTIN
Dilan dles ofertes por la dlijia da San Martin, en recordanza dla defunta Maria Grün-
felder Flöss: da pert dl fioc Kassl Prousch y dla familia Pescollderungg. 

La ploania da S. Martin tëgn la Festa di Maridá Iubilars la domënia, ai 09 d'otober. 
Düc chi che é 10, 15, 20, 25, 30, 35, 40, 45, 50, 55, 60 .... agn maridá é dër bel inviá
ala Gran Mëssa. - Chësc avis sön la plata dess valëi sciöche invit! 

La Uniun di Seniors da S. Martin y Antermëia inviëia a na spazirada sö La Val da 
Cians ia Santa Berbora en vëndres, ai 7/10. I piun ia da S. Martin dales 13.00 y spa-
zirun ia olach'al sará na picia funziun. Dedô picia marëna y sté adöm söl lüch de 
Survisc. Cost 10 euro, les boandes se paia vignun. Prenotesse cina ai 6 d'otober
pro Alfred Ploner 333 36 54 786 y dijede sc'i ëis debojëgn da gní mená. Gnide tröc! 

LUNGIARÜ
La Uniun di Ëi da Lungiarü inviëia düc da tó pert al Tru dles Staziuns incö  
domënia, ai 2 d'otober; i piun ia dales 14.00 dala dlijia demez.

La Uniun dles Ëres inviëia al danmisdé ite dala Ütia Ciampcios n mercui ai 12 
d'otober. I s'incuntun dales 8.00 tla plaza dai auti de Pares por jí ite adöm. Cost 
a porsona é de 17 €. Prenotésse cina ai 9 d'otober pro Chantal  348 17 33 391. 

Le Cor de Dlijia tëgn en chësc ann indô le marcé de Santa Lizia. Porchël prëiel 
dër bel la jënt da arjigné ca val' patüc da vëne. Prëibel y damperfora bel dilan! 

Le Cor de Dlijia da Lungiarü chir forzes nöies. Anunziésse pro le dirighënt Sepl 
348 40 96 353 o pro le presidënt Hubert 339 50 42 083.        - - - - - - - - - -

La Uniun di Ëi inviëia al referat d'informaziun dal tiul "Se defëne da ingianades" 
tigní dal comandant di carabinieri da Bornech maggiore Vincenzo Di Buduo en 
lönesc ai 03 d'otober dales 20.00 tl salf di stödafüch (aladô dla "Convenzione 
fra Diocesi e Carabinieri, a difesa delle persone anziane e deboli") 

Tla Ciamena dal Guant a Picolin él indô da ciafé guant plü gros. Ara é daverta 
la jöbia domisdé dales 14.00 ales 16.00. Al pó gní dé jö de vigni sort de guant 
mo ince linzos, tovaies, cisces, pezes da mans, cutres, guant da sot ite, y i. i. 
Dilan damperfora. La Ciamena dal guant é minada por düc, düc é bëgnodüs. 

Les infermieres dl Raiun Sanitar Val Badia mët a jí dui iadi n curs de Ultimo Aiüt,
olach’an impara da socodí y da ti sté dlungia a porsones che é da morí.
- A Badia, tla Ciasa J.B. Runcher, ai 22 d'otober, dales 8.00 ales 12.00.
Anunziesse cina ai 21 d'otober 0474 586 155, dales 8.00 ales 9.30.
- A San Martin, tl Istitut Ladin ai 19 de novëmber dales 8.00 ales 12.00.
Anunziesse cina ai 18 de novëmber 0474 586 128, dales 8.00 ales 9.30.

Tl Ciamp dal Sport Pradel podunse jí incö, domënia, 2 d'otober, dales 15.30,
a ti ciaré ala partida dal palé de 3a categoria VAL BADIA - LA VAL 

                  Plata dles Ploanies 
                      San Martin y Lungiarü

 redaziun: anton.gasser@rolmail.net -  348 27 44 517 / 0474 523 194

                                                          02.10. - 09.10.22  n. 45
https://www.valbadiaonline.it            ultimo termo por comunicaziuns: jöbia, dales 20.00 

27a DOMËNIA IA POR L'ANN C
Vangele do Lüca 17,5-10

Te chël tëmp à i apostui perié le Signur: Renforza nosta fede!
Le Signur à respognü: Sce osta fede foss inće mâ tan grana 
co n granel de sënf, podesses dì a chësc lëgn da bromores:
Àlzete cun tües raîsc fora de tera, y implantëiete tl mer!, y al ves olgass.
Sce un de os à n stlâf che é pro l’arè o che verda i tiers,
ti dìjel forsc canch’al vëgn dal ćiampoprè: Fate atira pormez a mangé?
Ne dijaral nia plülere; Fame val’ da mangé, arjìgnete y sorvësceme,
y do ch’i arà mangé y boiü, poste 
inće tö mangé y bëre. Ti dîjel mo 
dilan al stlâf, deach’al à fat ći ch’al 
gnü comanè de fà? Insciö déssera 
inće ester pro os: Canch’i arëis fat 
döt ći ch’i sëis gnüs comanà de fà, 
desses dì: I sun de püri stlâfs, 
i ùn fat nosc dovëi.
Ci ó pa Gejú nes dí cun chisc ejëmpli dla forza dla fede?
La fede é buna da arjunje ci che ne pê nia meso,
deache, crëie o dí: Tó pert ala forza de Chël Bel Dî.
Pro Chël Bel Dî n'él nia de imposcibl - sciöche Gejú dij te n ater post dla Scritöra. 
Gejú incorajëia da se tigní ala fede ince olach'al n'é degun tru che vá inant. 
Idî á poscibilités ch'i ne conesciun nia y ch'i ne sun gnanca bugn da s'imaginé. 
Da crëie te chësc n'él nia saurí, dantadöt nia canche döt töma adöm.
Mo i podun impó porvé da crëie, 
y conscidré sciöche Idî operëia tles situaziuns olach'ara se vá bun,
ne tolon nia döt le bun y le bel por logich.
Chël che é bun da odëi tl lominus la man de Dî y i fostüs de süa grazia
s'infida ince da i chirí canch'al é scür. 
Por chi che chir cun speranza, por chi vëgn la vita bele n pü' plü lominosa.  M.T.

EDEMA SAN MARTIN  LUNGIARÜ                      I periun do l'intenziun dl Papa 
tl mëis de otober

I periun por na Dlijia,
che incündes cun fedelté y coraje le vangele, 
che dess ester na comunité solidala, 
che toles ite y vëighes ion vignun y vignöna
y che vires te n'atmosfera de sinodalité.
(Sc'i dijun n Paternoster do l'intenziun 
dl Papa fossel bel sc'al gniss ince dit 
cara che é l'intenziun.)

DOMËNIA DL ROSARE
Do la liënda é le rosare na scincunda de santa 
Maria che ti é aparida a san Domëne (+1221). 
Mo do inrescides plü avisa s'á la oraziun dl 
rosare bel plan svilupé tl'eté mesana. L'ann 1409 
â pater Domëne dla Prussia formulé a Trier  la 
vita de Gejú te 50 pinsiers, gnüs spo scortá püch 
dedô a 15 pinsiers, che gnô dic do la pröma pert 
dl Ave Maria. Pormó tl ann 1508 él gnü injunté 
al Ave Maria la secunda pert: "Santa Maria, 
Uma de Dî, prëia por nos piciadus sëgn y tl'ora 
de nosta mort". Le test definitif dl Ave Maria 
é gnü stabilí l'ann 1569 da papa Pio V. che 
á ince regolé la forma ofiziala dl rosare. (Vivat!)

SAN FRANCËSCH (ai 4 d'otober)
Tla bunté y tl amur de san Francësch d'Assisi 
él le cil che s'arbassa söla tera; y tl aprisc de lalt 
dla creaziun inalza san Francësch la tera n pü' sö 
cuntra cil. Olache le vangele é tan presënt co tla 
vita de san Francësch, dailó é ince le rëgn de Dî
tan presënt co laota tla Galilea al tëmp de Gejú.

SANTA TAREJIA D'AVILA (ai 15 d'otober)
"Nia ne dess te desturbé, nia te sperde. Döt 
passa ia. Dî su resta le medemo. La paziënza 
arjunj döt. Chël che á Idî, a chël ne ti mancel nia. 
Idî su basta." Insciö periâ santa Tarejia d'Avila. 

02.10.22  
27a Domënia ia por l'ann C
Segra dl Rosare

    9.00 Prozesciun dl Rosare 
  incër Ciasa de Palsa

9.30Gran Mëssa por la comunité 
        por les families
        por i benefaturs vis y defunc

7.

7.50 Adoraziun - 1a pert
por chi che prëia le mistere dl rosare

8.15 Gran Mëssa por la comunité
dedô Adoraziun - 2a pert

15.00 Corona tla capela Ojöp da Oies

03.10.22
Lönesc   Josef Mayr-Nusser, Irmgard

04.10.22 
Dedolönesc
Francësch d'Assisi, Mauro

18.30 Prozesciun tru de meditaziun
    de rengr. che siur Ojöp é gnü detlaré sant

19.00 Mëssa dl ann + Maria Pedevilla   
           + Iarone Rubatscher
           + Sepl y Maria Dejaco, Mair
           + suor Rosalia Costalunga

05.10.22 
Dedemesaledema
Faustina Kowalska

 18.00 Corona d'otober 7.30 Mëssa
2a de solpoltöra de + Ida Clara dl Mair
por vis y def. de Paul y Oliva Clara

dedô Corona d'otober

06.10.22
Jöbia
Bruno, René, Isidor

7.30 Mëssa    + Sepl Trebo, Pension Tor
                                  + + fam. Tavella, Cëch
19.00 Incunt. condut. Liturgia Parora  

07.10.22
Pröm vëndres
Santa Maria dl Rosare, Iustina

domisdé: Provijiun di amará
18.30 Devoziun chîta
19.00 Mëssa

      + Ida Dariz  
      + Maria Grünf. Flöss (dla Uniun)

7.00 Adoraziun
7.30 Mëssa 

de rengraziamënt de na familia
por les Püres Animes

danmisdé: Provijiun di amará

08.10.22
Sabeda
Scimun, Sara, Laurënzia

20.00 Mëssa prefestia
   de rengr. fam. Lorenz y Elisabeth Planatscher
   3a de solpolt. de + Maria Grünfelder Flöss
   + Angelina Vanzi Baldissera

18.30 Mëssa prefestia
     3a de solpoltöra de + Ida Clara dl Mair

+ + + Giovanni, Rita y Herta Clara
dl ann + Emma Mischi Pezzei

09.10.22  
28a Domënia ia por l'ann C

        Festa di maridá iubilars
   9.00 Corona por vocaziuns

9.30 Gran Mëssa por la comunité 
     por i maridá iubilars
     de rengraziamënt
     vis y def. fam. Giovanni y Caterina Ploner
      dl ann + Maria Unterweger

7.

 FESTA DLA SEGRA DA LUNGIARÜ
7.50 Corona por la def. Ida Clara
8.15 Gran Mëssa por la comunité

por i benefaturs dla dlijia
15.00 Corona tla capela Ojöp da Oies


